
చతుర్థాశ్వాసము




శ్రీ కావేరీవల్లభ!

లోకస్తవనీయ! సర్వలోకాశ్రయ! ద

ర్వీకరభూషణభక్త! సు

ధీకలితవివేక! యవచిదేవయతిప్పా!



వ. ద్వితీయవిలాసం బైన గౌరీకళ్యాణం బాకర్ణింపుము. 1



తే. ఆవ్విధంబునఁ దన మ్రోల నసమశరుఁడు

తనకుఁగా నీశ్వరునిచేత దగ్ధమైన

ధరణిధరకన్య నిందించెఁ దనదురూపుఁ

బతులు మెచ్చని చెలువు నిష్ఫలమ కాదె. 2



వ. అనంతరంబ వసుంధరాధరకన్య యవంధ్యప్రతిజ్ఞ యైఁ దపస్సమాధినియతత్వంబు వహియింప నిజాభిప్రాయంబు మేనకాదేవి కెఱిగించిన. 4



తే. గ్రుచ్చి కౌఁగిలించుకొని యమ్మహీధర

సార్వభౌముదేవి చతురభంగి

బుజ్జగించి కూర్మి పొంపిరివోవంగ

హితమితోక్తిఁ బుత్రి కిట్టు లనియె. 5



ఉ. ఎక్కడ లేరె వేల్పులు సమీప్సితదాతలు ముద్దుఁగూన నీ

వెక్కడ ఘోరవీరతప మెక్కడ యీపటుసాహసిక్యముల్

తక్కు శిరీషపుష్ప మవధానపరత్వమునన్ మధువ్రతం

బెక్కిన నోర్చునో విహగ మెక్కిన నోర్చునొ నిశ్చయింపుమా. 6



తే. అని నివారించె గిరిపత్ని యనుఁగుఁగూఁతుఁ, బార్వతియుఁ దల్లిమాటఁ జేపట్ట దయ్యె

నీప్సితార్థంబునకుఁ జాఱుహృదయరుచియు, నిమ్నమున దోడిగిలునీరు నిలుపరాదు. 7



వ. అంత నాచంద్రానన సఖీముఖంబున నిజమనోరథంబుఁ దండ్రి కెఱింగించి యమ్మహానుభావుచేత నరణ్యనివాసమునకును ఫలోదయాంతం బైనతపస్సమాధికిని నానతి వడసి దృఢప్రతిజ్ఞానిర్వాహంబున. 8



ఉ. భూధరరాజకన్య మణిభూషణముల్ దిగఁద్రావి యీశ్వరా

రాధనకేళికౌతుకపరాయణ యై భరియించెఁ బాండుర

		 ఈ పేజీలో చివరి మార్పు 27 మే 2020న 23:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

